
Përmbledhje

Në këtë punim jepen të dhëna mbi cilësinë biologjike sipas treguesit IPS, llogaritur në 58
mostra perifitoni të mbledhura kryesisht gjatë periudhës 2012-2013 në mbi 40 stacione
përfaqësuese të mjediseve të ndryshme ujore sipërfaqësore të shtrirë në një pjesë të mirë
të territorit shqiptar. Rreth 80% e mostrave i përkasin cilësisë ‘mirë’ ose ‘shumë mirë’,
në përputhje kjo edhe me kërkesat e WFD (2000). Kjo gjendje përfshin të gjitha mjediset
që gjenden përgjithësisht në zonat e thella malore të vendit, ku prania dhe ndikimi ndotës
i njeriut është i ulët, si në Lurë, Valbonë, Cem, Vermosh etj. Vlera të ulëta të IPS, cilësi
‘mesatare’, e ‘varfër’ dhe e ‘keqe’, u regjistruan në rreth 20% të stacioneve (p.sh. lumin
e Tiranës, Gjolës etj.), por pavarësisht nga kjo, ato stacione përfaqësojnë zona shumë të
banuara me veprimtari të lartë të njeriut, ndotja e të cilëve në shëndetin e botës së gjallë
dhe vetë njeriut ka shtrirje të gjerë. Këshillohet trajtim i ujërave të shkarkimit dhe
përkujdesje në pellgjet ujëmbledhës, si luftë ndaj erozionit (mbulesës bimore, pyllëzim)
dhe së fundi ndaj përdorimit në hidroenergjetikë.

Abstract

Bioaquality data are given here, based on IPS calculated in 58 periphyton samples
collected mostly during 2012-2013 in more than 40 stations during representative of
different surface aquatic habitats, extending in a good part of Albanian territory. About
80% of samples belong to the ‘good’ or ‘very good’ quality fulfiling the requests of
WFD (2000). It covers all environments that extend in the mountainous part of the
country, where the presence and the human impact is scarce, i.e. in Lura, Valbona, Cemi,
Vermoshi, etc. Low IPS values, ‘moderate’, ‘poor’ and ‘bad’ quality, were registered in
about 20% of samples (i.e. revers of Tirana, Gjola, etc.); nevertheless, those stations
represent large inhabitated areas with high human activity, with extended pollution that
impact in living and human health.It is recommended the waste water treatment and
watershed management, focused in erosion (vegetation cover, aforestaion) and lastly
sustanaible hydroenergetic use.

Fjalëkyçe: Ujërat sipërfaqësore shqiptare, biomonitorimi, perifitoni, treguesi i
Ndjeshmëri së së Ndotjes (IPS).

Hyrje

Zhvillimi dhe kërkesat e sotme gjithnjë në rritje, kërkojnë vlerësimin e cilësisë
së ujërave si parakusht për njohjen, shfrytëzimin e duhur, ruajtjen, hartimin e

politikave menaxhuese efikase, ripërtëritjen si dhe shmangien e shqetësimeve të
ndryshme që mund të vijnë nga veprimtaria e njeriut.

Metodat biomonitoruese janë sot mjaft të kërkuara për vlerësimin e saktë të
mjediseve të ndryshme pasi japin informacion mbi gjendjen e mjedisit të shtrirë
në kohë, e cila varet nga cikli i zhvillimit të gjallesave, bashkëveprimin
gjithëpërfshirës (sinergjik) të shumë faktorëve fiziko-kimikë, të ndikimit të
ushqyesve, por edhe të ndotësve në ujë, të cilët jo gjithmonë mund të vlerësohen
me metodat kimike standarde (Bellinger & Sigee, 2010). Treguesi i
Ndjeshmërisë së Ndotjes (Index of Pollution Sensitivity, IPS) (Coste në
Cemagref, 1982), gërsheton ndikimin e të gjithë ndotësve në ujëra, dhe është sot
treguesi kryesor i përzgjedhur për të dhënë vlerësimin e cilësisë biologjike të
ujërave.

Në këtë publikim synojmë të sjellim të dhëna të përgjithshme mbi cilësinë e
ujërave sipërfaqësore shqiptare në vitet e fundit (2012-2013), mbështetur te
treguesi IPS, në përputhje dhe me standardet e BE-së (EN 14407:2004;
EN13946:2003) për vlerësimin e cilësisë biologjike së ujërave sipërfaqësore
mbështetur te diatometë e perifitonit. Ky studim është në vazhdën e përpjekjeve
të bërë nga grupi i Botanikës, FShN, UT, për njohjen e larmisë së algave
mikroskopike të mjediseve ujore shqiptare, si dhe vlerësimin e cilësisë
biologjike të tyre, kryer më parë në shumë punime, si Miho et al. (2005; 2008;
2010a; 2010b), Koni & Miho (2012) etj.

Materiali dhe metodat

Gjithsej 58 mostra perifitoni janë mbledhur në mbi 40 stacione përfaqësuese të
mjediseve të ndryshme ujore sipërfaqësore të shtrirë në një pjesë të mirë të
territorit shqiptar, dhe konkretisht: pellgu i Vjosës (Virua, Mifol; Prill 2012;
Burimi i Zi, Këlcyrë; Nëntor 2011), pellgu i Bistricës (Syri i Kaltër; Prill 2012;
Gurrë, Vergo-Delvinë; Shkurt 2013), pellgu i Semanit (Gjanicë, kanali i
Hoxharës, Fier; Prill 2012; Këneta e Roskovecit, Shtator 2010), pellgu i Ishmit
(Rinas, Gjolë; Qershor 2012; Bregu i Lumit; Shkurt & Korrik 2010), pellgu i
Matit (Rrëshen, Rubik, Shkopet, Milot; Qershor & Korrik 2012; Kurbnesh, Prill
& Gusht 2013), Drini i Lezhës (Lezhë; Qershor 2012), Bunë (Shkodër, Zues;
Qershor 2012), pellgu i Drinit (Lumi i Drinit, Bahçallëk, Shkodër; Lumi i Kirit,
Ura e Kirit, Lumi i Cemit, Çezma e Grabonit, Dobrinjë; Lumi i Valbonës, Bujan,
Shoshan, Valbonë-fshat; Drini i Bardhë, Lumë, Drini i Zi Kukës dhe Topojan,
Peshkopi; Qershor & Korrik 2012), lumi Vermoshit (Vermosh, Qershor 2012),
zona e Lurës (liqeni i Madh, i Zi, i Luleve, i Hotit, Lumi i Fushë Lurës, Arrë
Mollë, Kroi i Zi, Kroi i Bardhë, Lurë; Qershor; Korrik & Gusht 2013).

Mostrat e perifitonit u mblodhën kryesisht mbi gurë, mbi alga makrofite ose
substrate të tjera të zhytura, në përputhje me kërkesat e standardit
EN13946:2003, mbi mbledhjen dhe parapërgatitjen e diatomeve bentike nga

lumenjtë. Ato u ruajtën dhe transportuan me shishe plastike 50 ml, në alkool
70%. Pastrimi i kapakëve të diatomeve u bë duke zier me peroksid hidrogjeni
H2O2, pranë mjediseve të Botanikës (FShN, UT). Me këtë material u përgatitën
preparatet e përhershëm me përmbyllës Naphrax (n=1.71), të cilat gjenden pranë
laboratorit të Botanikës (FShN, UT).

Vëzhgimi dhe numërimi u bë me mikroskop optik Motic BA310, me objektiv HI
100x dhe me aparat digjital CMOS 1/2” 3MP - 2048x1536 piksel, të vendosur
në trup. Përcaktimi i llojeve u bë duke përdorur kryesisht Florën e Ujërave të
Ëmbla të Evropës Qendrore (Krammer & Lange-Bertalot, 1986-2001), duke
saktësuar emrat shkencorë me AlgaeBase (Guiry & Guiry, 2014). Gjithsej janë
numëruar mbi 400 kapakë diatomesh, nga e cila përftohen të dhëna me gabim
±10%, me shkallë besimi 95%, të pranuara në këto lloj analizash (Lund et al.,
1958).

Nga përbërja e komunitetit të diatomeve në çdo mostër (përqindja relative e
secilës specie) është llogaritur treguesi IPS, duke përdorur formulën e Zelinka &
Marvan (1961), e korrigjuar kjo me anë të formulës: IPS = 4.75 IPSo - 3.75,
sipas Eloranta & Kwandrans (1996). IPS është llogaritur me EXCEL duke
përdorur të dhënat ekologjike të nxjerra po nga listat llojore të programit
OMNIDIA (Lecointe et al., 1993). Sipas këtij treguesi, cilësia e ujërave është
ndarë në 5 klasa, ku secila klasë është e koduar edhe me ngjyra sipas kërkesës së
WFD (2000): ngjyra blu, shumë e mirë (17 ≤ IPS ≤ 20); jeshile, e mirë (13 ≤ IPS 
< 17); eee vvveeerrrdddhhhëëë, mesatare (9 ≤ IPS < 13); pppooorrrtttoookkkaaalll llliii, e varfër (5 ≤ IPS < 9); e
kuqe, e keqe (< 5).

Rezultatet dhe diskutime

Në tabelën 1 jepen të dhëna mbi vlerat e treguesit IPS për gjithë stacionet në
shqyrtim. Vihet re se rreth 80% e mostrave të studiuara i përkasin cilësisë ‘mirë’
ose ‘shumë mirë’, në përputhje kjo edhe me kërkesat e WFD (2000). Gjendja
‘shumë mirë’ përfshin të gjitha stacionet, të cilat përgjithësisht gjenden në pjesët
e sipërme malore të rrjedhjeve, ku prania dhe ndikimi ndotës i njeriut në ujëra
është i ulët, si në Lurë, Valbonë, Cem, Vermosh etj.

Në përgjithësi llojet më të përhapura dhe më të bollshme në stacionet me cilësi
‘mirë’ e sipër ishin: Achnanthidium minutissimum, Amphora pediculus, Melosira
varians (rrethore), e shoqëruar nga Diatoma ehrenbergii, D. mesodon,
Encyonema minutum, E. silesiacum, E. ventricosum, Fragilaria biceps, F.
capucina var. perminuta, Gomphonema olivaceum, G. parvulum, G. pumilum,
G. tergestinum, Meridion circulaire, Navicula capitatoradiata, N. cryptotenella,
N. cryptotenelloides, N. tripunctata, Nitzschia denticula, N. dissipata, N.
lacuum, N. linearis, N. palea, Planothidium frequentissimum, Ulnaria ulna, etj.
Vlen të thuhet se përveç këtyre, në ujërat e cilësisë ‘mirë’ mbizotëron në sasi të

madhe Cocconeis pediculus (p.sh. mbi 83% në kanalin e Hoxharës, Fier), C.
placentula var. lineata (rreth 64% në Mifol, lumi i Vjosës), Cymbella affinis
(rreth 50% në Fang-Rubik, lumi i Fanit), Diatoma vulgaris (rreth 56% në
Topojan-Peshkopi, Drini i Zi), etj.

Në Lurë përgjithësisht llojet në përqindje ishin më në baraspeshë midis tyre, dhe
asnjëherë kulmi për mostër nuk kalonte 30%, shumë prej tyre të rralla ose jo të
pranishme në stacionet e tjera të lartësive të ulëta dhe afër zonave të banuara.
Përveç llojeve të përmendura më sipër, u gjetën të përhapura dhe të bollshme
edhe Achnanthidium exile, Adlafia minuscula var. muralis, Cyclotella
cyclopuncta (diatome rrethore), Cymbella cistula, C. descripta, C. helvetica,
Delicata delicatula, Denticula tennius, Diatoma mesodon, Encyonopsis cesatii,
E microcephala, Eucocconeis flexella, E. laevis, Eunotia arcubus, E. arcus, E.
bidens, E. bilunaris, Fragilaria capucina, F. crotonensis, Gomphonema
angustatum, G. brebbisoni, G. clavatum, G. hebridense, G. micropus, G.
olivaceum, G. parvulum, G. pumilum, G. tergestinum, Meridion circulaire,
Sellaphora pupula, S. stroemii, Navicula cryptocephala, N. cryptotenella, N.
radiosa, Nitzschia alpina, N. dissipata, N. fonticola, N. linearis, Pinnularia
borealis, P. microstauron, P. rupestris, P. viridiformis, P. viridis, Stauroneis
anceps, etj.

Në Lurë u gjetën edhe llojet e reja për shkencën, Cymbopleura albanica
Krammer & Miho, Cymbopleura lura Miho & Krammer, Cymbopleura lata var.
lura Miho & Krammer dhe Navicula pseudoppugnata Lange-Bertalot & Miho,
të përshkruara në liqenet akullnajore shqiptare nga Krammer (2003) dhe Lange-
Bertalot (2001). Këto lloje deri tani endemike për Shqipërinë, duket se janë
indikatore të ujërave oligotrofe, me kufij tolerues shumë të ngushtë, jo të
pranishme në stacione ujore të zonave të ulëta.

Nga tabela 1 vihet re se vlerat më të ulëta të IPS, cilësi e ‘varfër’ dhe e ‘keqe’, u
regjistruan në ujërat që kalojnë nëpër Tiranë, në Bregun e Lumit (lumi i
Tiranës), në dy kanale shkarkimi dhe në tre pellgje përkatës pastrimi ndërtuar
enkas në atë zonë (Miho et al., 2010b), në stacionin e Rinasit dhe në Gjolë
(Fushë Krujë). Llojet më të bollshme dhe të përhapura në këto mjedise ishin
diatometë rrethore Cyclotella commensis, Stephanodiscus medius, S. parvus, dhe
pendoret Amphora montona, A. pediculus, Craticula accomoda, Gomphonema
parvulum, Hantzschia amphyoxys, Fistulifera saprophila, Luticola mutica,
Nitzschia incospicua, N. palea (mbi 67% në lumin e Tiranës te Bregu i Lumit,
në korrik 2010), N. umbonata (deri 87% në pellgjet e fitopastrimit te Bregu i
Lumit, në korrik 2010) (Miho et al., 2010b).

Ujërat e Gjanicës në dalje të Fierit kësaj here ishin me cilësi ‘mesatare’, ashtu si
edhe të kanalit të Hoxharës në Fier dhe Drinit në dalje të Lezhës. Ujërat e
Gjanicës në dalje të Fierit të matur gjatë periudhës Maj 2002 deri Mars 2004,

dhe Shtator 2006 (gjithsej 8 herë) kanë qenë të cilësisë ‘keq’ dhe ‘varfër’,
dëshmi kjo e ndotjes së rëndë të lumit, ashtu si në Lanë, Tiranë dhe Gjolë (lumi
Ishëm), dhe në disa raste edhe në Osum te Ura Vajgurore dhe në Berat (Miho et
al., 2005; 2010a).

Për sa kohë ende në Fier nuk ka filluar përpunimi i ujërave, ndoshta ky
përmirësim cilësie i vërejtur në Gjanicë në Prill 2012 mund të ketë qenë pasojë e
ujërave të shumta nga reshjet e bollshme të stinës pranverore, që shoqërohen
gjithmonë me një farë hollimi të ndotësve në ujë.

Tabela 1. Të dhëna mbi vlerat e Treguesit të Ndjeshmërisë së Ndotjes (Index of
Pollution Sensitivity, IPS) (sipas Coste, në Cemagref, 1982) të llogaritur në stacione të
ndryshme ujërash sipërfaqësor sipas të dhënave të perifitonit të mbledhura kryesisht
gjatë periudhës 2012-2013. Renditja në tabela është nga jugu në veri të vendit.Numri i
llojeve të gjetura për stacion.

Stacioni
Gurra,

Vergo

Syri i

Kaltër

Virua-

Burimi

Virua-

Liqeni

Burimi i

Zi,

Këlcyrë

Mifol

Pellgu/Lumi Kalasë Bistricë Drino Vjosë Vjosë

Data 03.02.2013 21.04.2012 21.04.2012 Nëntor 2011 17.04.2012

N 28 37 34 29 41 23

IPS 18.89 17.48 18.06 16.81 15.28 16.01

Klasat Lartë Mirë

Stacioni
Fier,

dalje

Fier,

hyrje

Hoxharë,

Kanal

Këneta e

Zezë
Rinas

Fushë

Krujë

Pellgu/Lumi Gjanicë Roskovec-Hoxharë Tiranë Gjolë

Data 17.04.2012 Shtator 2006 10.06.2012

N 24 27 17 58 27 38

IPS 10.59 10.84 14.45 12.69 3.34 6.89

Klasat Mesatar Mirë Mesatar Keq Varfër

Stacioni Lumë Kanali 1 Kanali 2
Pellgu

Hyrje

Pellgu

Dalje
Lumë

Pellgu/Lumi Lumi i Tiranës - Bregu i Lumit

Date 09.02.2010 07.07.2010

N 28 35 34 23 19 38

IPS 12.15 6.84 7.00 2.78 1.52 3.25

Klasat Mesatar Varfër Keqe

Stacioni
Shkopet

(Ura)

Shënkoll,

Milot

Fang,

Rubik
Rrëshen Rrëshen Lezhë

Pellgu/Lumi Mat Fani
Fani i

Madh

Fani i

Vogël
Drini

Data 10.06.2012 13.07.2012 10.06.2012

N 41 51 25 30 42 63

IPS 15.82 15.98 15.96 16.01 16.57 10.09

Klasat Mirë Mesatar

Stacioni
Bunë

(Zues)

Bunë,

Shkodër

Drini,

Bahçallëk
Kukës

Lumë,

Kukës

Topojan,

Peshkopi

Pellgu/Lumi Bunë Drini
Drini i

Bardhë
Drin i Zi

Data 10.06.2012 13.07.2012 17.04.2013

N 65 79 37 30 25 43

IPS 14.93 15.03 15.53 13.91 13.04 15.42

Klasat Mirë

Stacioni
Mes,

Shkodër

Grabon,

Cem

Dobrinjë,

Selcë

Valbonë,

fshat

Shoshan,

Bajram

Curr

Bujan,

Bajram

Curr

Pellgu/Lumi Kir Cem Valbonë

Data 10.06.2012 11.06.2012 14.07.2012 15.07.2012

N 43 19 38 32 40 36

IPS 18.23 18.34 17.25 18.85 16.28 17.26

Klasat Lartë Mirë Lartë

Stacion

i
Liqeni i Madh Liqeni i Luleve

Pellgu Lurë

Data
24.07.200

5

12.06.201

3

16.08.201

3

17.07.200

2

12.06.201

3

16.08.201

3

N 52 67 111 54 49 101

IPS 18.28 17.99 17.98 18.33 18.96 18.37

Klasat Lartë

Stacioni Liqeni i Zi
Liqeni i

Kallatës

Liqeni

i Hotit

Liqeni

pranë

Liqenit të

Luleve

Pellgu Lurë

Data 17.07.2002 12.06.2013 24.07.2005 17.07.2002 12.06.2013

N 93 90 102 83 79 64

IPS 17.66 18.19 17.78 17.07 17.54 18.55

Klasat Lartë

Stacion

i

Liqeni mbi

Liqenin e

Madh

Burim

malor

Lumi në

Fushë

Lurë

Përrua

malor

Përrua në

Arrë Mollë

Pellgu Lurë Krye Lurë Lurë

Data 16.08.2013 15.04.2013 16.04.2013 16.04.2013 11.06.2013

N 78 41 108 48 43

IPS 18.8 17.22 17.03 17.78 16.68

Klasat Lartë Mirë

Stacioni Vermosh
Kroi i

Bardhë

Kroi i

Zi

Poshtë fshatit

Mërkurth, Komuna

Selitë

Pellgu/Lumi Vermosh Lumi i Kurbneshit, Mirditë

Data 12.06.12 17.08.2013 16.04.2013 18.08.2013

N 30 14 35 61 22

IPS 18.11 18.83 18.29 18.01 17.78

Klasat Lartë

Figura 1. Shpërndarja e klasave të cilësisë biologjike të ujërave sipërfaqsorë, sipas

treguesit IPS llogaritur sipas të dhënave të perifitonit të mbledhura kryesisht gjatë

periudhës 2012-2013. Numri i stacioneve është theksuar me të zezë.

Në ‘tortën’ e figurës 1 përqindja e stacioneve nën gjendjen ‘mirë’ është rreth
20%, por pavarësisht nga kjo ata stacione përfaqësojnë zona shumë të banuara
me veprimtari të lartë të njeriut në pellgjet ujëmbledhës përkatës, me ndotje që
ka ndikim të shtrirë deri në bregdet dhe në shëndetin e botës së gjallë dhe vetë
njeriut.

Nga këto të dhëna biomonitoruese, por edhe nga bimonitorime të tjera të kryera
në kuadrin e projekteve SCOPES (Miho et al., 2005) dhe StEMA (Miho et al.,
2008), mund të theksojmë se rrjedhjet e sipërme malore të lumenjve dhe liqenet
në zonat malore janë në gjendje cilësore të mirë ose shumë të mirë, me ndotje të
pakët, një pjesë kjo relativisht e shtrirë e territorit shqiptar. Shqetësuese mbetet
gjendja e lumenjve që përshkojnë zona të mëdha të banuara sidomos në
Ultësirën Perëndimore Adriatike, si lumi Tiranës, Lana, Gjola, Ishmi, Gjanica,
Drini i Lezhës, etj. Kemi theksuar edhe më parë se Lana, Tirana, Gjola, Gjanica
nuk mund të vazhdojnë të jenë kolektorë të ujërave të zeza, dhe për më tepër të
bëhen strehë edhe për shumë shkarkime mbetjesh të ngurta, duke krijuar një
pamje të shëmtuar dhe me rrezik për organizmat e gjalla përgjatë gjithë rrjedhës,
deri në grykëderdhjen e tyre, si dhe për vetë shëndetin e njeriut, i detyruar të
bjerë në kontakt me këto ujëra për qëllime nga më të ndryshmet. Kujtojmë se
nga vlerësimet në Bregun e Lumit (lumi i Tiranës) (Miho et al., 2010b), edhe
ngarkesa me baktere tejkalon dukshëm edhe kufijtë më të lartë të vendosur për
ujërat sipërfaqësore nga standardet ndërkombëtare, si ato të BE-së 44 (2006) dhe
440 (1975).

Mirë, 17,

29%

Mesatare, 5,

9%

Varfër, 3, 5%

Keq, 4, 7%

Lartë, 29,

50%

Kërkesat që rrjedhin nga Direktiva 60 e Rrjetit Evropian të Ujërave (WFD,
2000) janë po aq të rëndësishme edhe për Shqipërinë. Sipas WFD, gjithë ujërat e
vendeve anëtare të BE-së duhet t’i përkasin të paktën cilësisë ‘mirë’ brenda vitit
2015. Për rjedhojë, ashtu si është theksuar me forcë edhe herë tjetër, është më se
e ngutshme të fillojë trajtimi i ujërave të zeza për zonat e mëdha të banuara të
vendit, sidomos për Tiranën, Fierin etj.

Ndërkohë, shumë ekosisteme natyrore ose gjysmë natyrore në zonat kodrinore
dhe malore janë në mënyrë të vazhdueshme nën rrezikun e shpyllëzimeve dhe
erozionit në rritje, si dhe nga ndotja e drejtpërdrejtë në pellgjet ujëmbledhës. Për
më tepër, shfrytëzimi i skajshëm i kohëve të fundit për hidroenergjetikë përbën
rrezik shtesë për prishjen e ekuilibrit natyror të tyre.

